
Планот и програмата за спроведување на специјализацијата се објавени во 

Правилникот за специјализациите и супспецијализациите на здравствените 

работници и здравствените соработници со високо образование од областа на 

стоматологијата и фармацијата (Службен весник на Република Северна 

Македонија бр. 275/21). 

 

 

1. ТЕОРЕТСКА НАСТАВА 

Програмата за теоретска настава е предвидено да се изведува како 
предавања, семинари, работа во мали групи 

Прва 
година 

210 часа 

Oпшти гледишта на специјализацијата – 1 месец (60 часа) 

 
- научно-истражувачка работа; 
- донесување на клиничка одлука; 
- комуникациски вештини; 
- јавно здравство; 
- способност на стекнување и пренесување на знаење; 
- етика и прописи; 
- промоција на здравјето. 

 
Специјалистичка теоретска настава – 2 месеци (150 часа) 
 
Методски единици:  
- Вовед во оралната патологија – биологија и физиологија на 
оралната лигавица; 
-Микробиологија на оралната празнина; 
-Механизми на поврзаност на оралната лигавица со организмот; 
-Анатомски и хистолошки карактеристика на оралната лигавица; 
-Функционални карактеристики на оралната лигавица; 
-Патолошки појави на оралната лигавица и нивната 
симптоматологија; 
-Фактори на одбрана на усната празнина; 
-Епидемиологија на оралните заболување; 

СПЕЦИЈАЛИЗАЦИЈА 
 
ОРАЛНА МЕДИЦИНА 
 

Стручен назив кое се добива по завршување на 
специјализацијата 

Специјалист по орална 
медицина 

Времетраење на специјализацијата 36 месеци 



-Класификација на оралните заболувања; 
-Дијагностика на оралните заболувања; 
-Принципи на терапија на оралните заболувања; 
-Фармакотерапија на оралните заболувања; 
-Семинари. 
 
Цели: 
1.Лекување на пациентите 
Специјализантот треба да ги препознае различните заболувања 
кои се јавуваат на оралната лигавица, нивниот еволутивен развој, 
соодветните хистопатолошки карактеристики, како и 
имунолошките реакции инволвирани во патогенезата на оралните 
заболувања, и финално да ги совлада  дијагностичките и 
тераписките постапки во оралната патологија. Специјализантот ја 
документира секоја фаза од постапката и секој случај го 
прикажува на својот ментор. 
2.Клинички барања 
-Вежбање за препознавање на оралните заболувања; 
-Поставување на орална дијагноза; 
-Принципи на дијагностички постапки; 
-Тестирање во дијагностика на оралните заболувања; 
-Принципи на тераписки постапки; 
-Иницијална орална терапија; 
-Одредување на тераписки постапки во однос на дијагнозата на 
заболувањето; 
 
Во рамките на наведеното, специјализантот треба: 
-Да ги совлада постапките за заштита од инфекции во оралната 
патологија; 
-Да биде запознаен со посебните инструменти и апаратура која 
се користи во оралната патологија. 
-Да биде способен да направи опсежен преглед на пациентите со 
заболување на оралната лигавица, како и да знае да ги 
документира. Треба да знае да ја одреди дијагнозата и да 
предложи план на терапија, со различни тераписки можности. 
-Да биде способен да ја воочи потребата од дополнителна 
екстраорална дијагностика и соработка со лекари од различни 
медицински дисциплини. 
-Да знае да го упати лекарот стоматолог на понатамошни 
постапки потребни за да постапката на лекување да се интегрира 
со останатите постапки во лекувањето на оралните структури и 
оралната рехабилитација. 
-Да биде запознаен со следниве вештини, како би можел да ги 
спроведува кога се индицирани: 

o земање на анамнестички податоци; 



o проценка на локалниот статус во дијагностиката на оралните 
заболувања; 

o клинички наод на оралната лигавица; 
o орални клинички тестирања; 
o лабораториски тестирања во дијагностика на оралните болести; 
o земање на материјал за микробиолошки наод; 
o земање на примерок за биопсија; 
o примена на современа апаратура во дијагностичката постапка; 
o примена на постапките на општа терапија на оралните 

заболувања; 
o примена на постапките на локална терапија на оралните 

заболувања; 
o примена на современа апаратура во тераписката постапка; 

-Да биде во состојба да ги процени сопствените резултати во 
лекувањето на оралните заболувања и да спроведува 
понатамошни постапки во одржувањето на оралното здравје на 
пациентот. 
 

Втора 
година 

Специјалистичка теоретска настава – 2 месеци (150 часа) 
Методски единици 
-Манифестација на генетските  нарушувања на оралната 
слузница 
-Манифестација на болестите од респираторниот тракт на 
оралната слузница 
-Манифестација на болестите од кардиоваскуларниот систем на 
оралната слузница 
-Манифестација на реналните заболувања на оралната слузница  
-Манифестација на крвните болести во усната празнина 
-Ендокрините нарушувања и нивните орални манифестации 
-Метаболните нарушувања и нивните орални манифестации 
-Кожните заболување и нивните орални манифестации 
-Болестите на гастроинтестиналниот тракт и нивните орални 
манифестации 
-Оралните промени кај нутритивните нарушувања 
-Оралните промени кај невролошките заболувања 
-Психогените фактори во етиологијата на оралните заболувања 
-Оралните манифестации на системските автоимуни нарушувања 
-Орални манифестации кај имунодефициентните состојби 
-Орални алергенски реакции  
-Орални манифестации на васкулитис 
-Орални манифестации на парапротеинемија и амилоидоза 
-Орални паранеопластични синдроми 
-Ризични пациенти во специјалистичката орално-медицинска 
пракса 
-Паранеопластични синдроми 
  -Семинари. 



 
Цели: Специјализантот треба: 
-Да биде запознаен со системските болести кои може да доведат 
до појава на одредени орални заболувања, да ја разбере нивната 
заемна поврзаност, механизмот на настанување на оралните 
заболувања како и нивното значење во одредена фаза од 
развојот на системските заболувања и пореметувања; 
-Да ја совлада дијагностичката постапка кај системските 
заболувања и да знае да ја процени стапката на нивниот 
ризик,користејќи научно-прифатени методи; 
-Да има широко познавање за примена на лековите кои се 
користат во терапијата на оралните заболувања, како следните: 
антисептик, антивоспалителни нестероидни лекови, антибиотик, 
виростатик, антимикотик, аналгетик, антиневралгик, анестетик, 
кортикостероид и други имуносупресивни лекови, витамини, 
епителизанти, антихиперкератотични лекови 
-Да биде запознаен со литературата која се однесува на 
системските заболувања и усната празнина 
-Да биде детално запознаен со начините на лекување на 
системските заболувања кои се манифестираат во усната 
празнина 
-Да биде запознаен со можностите на интердисциплинарните 
постапки во дијагностицирањето и лекувањето на оралните 
заболувања поврзани со системските. 
-Да биде детално запознаен со потребните постапки кои се 
однесуваат на начинот на промената на однесувањето на 
пациентот во однос на промената на исхраната, оралната 
хигиена, и штетните навики (пушење, алкохол, дрога). 

1. Лекување на пациентите 
1.1. Цели 

-специјализантот треба да ги усвои специфичноста на 
дијагностицирањето на системските заболувања, нивната 
важност во етиологијата на оралните заболувања, како и 
влијанието на системските болести на организмот врз лекување 
на оралните заболувања.  
-да се усвојат карактеристиките на манифестацијата на 
системските заболувања во устата заради нивното рано 
препознавање и да се научат постапките во терапијата на 
оралните заболувања. 
 
       1.2.Клинички барања 
1.2.1.Дијагностика 
-специфични дијагностички постапки кај генетските нарушувања  
-дијагностика на оралните заболувања кај имунолошките 
заболувања  



-дијагностика на оралните манифестации кај кардиоваскуларните 
болести 
-дијагностика на оралните манифестации кај респираторните 
заболувања 
-дијагностика на оралните манифестации кај крвните заболувања 
-дијагностика на оралните манифестации кај реналните 
заболувања 
-дијагностика на оралните манифестации кај болестите на 
сврзното ткиво 
-дијагностика на оралните заболувања кај ендокрините и 
нарушувањата на метаболизмот 
-дијагностика на оралните заболувања кај гастроинтестиналните 
и нутрициски нарушувања 
-дијагностика на оралните болести кои се јавуваат во склоп на 
кожните болести 
-дијагностика на оралните заболувања и симптомите кои се 
појавуваат кај неурогените и психогените  нарушувања 
-дијагностички постапки на оралните заболувања кај ризични 
пациенти 
 
       1.2.2. Терапија 
-терапија на оралните заболувања кај системските нарушувања 
-терапија на оралните заболувања кај генетските нарушувања и 
синдроми 
-терапија на оралните заболувања кај имунолошките нарушувања 
 
3. Приказ на случаи 
          За време на втората година од специјализантите се очекува 
приказ на сработените случаи во дијагностичка постапка и во 
разни фази на лекување, заради развој на дискусија во рамките 
на групата. Ова ќе овозможи на специјализантот увид и дискусија 
за различни клинички случаи и различна дијагностика, планот на 
терапија и превенција на оралните заболувања. 
Презентираните случаи треба да бидат добро документирани и 
да ги содржат следните податоци: 
-Целосна анамнеза 
-Клинички орален преглед кој вклучува орални тестирања во 
дијагностиката на заболувањето 
-Лабораториски тестирања во дијагностиката на заболувањата и 
интерпретација на наодите 
-Рентген дијагностика ако е потребно 
-Фото документација, на почетокот и во тек на терапијата 
-Етиологија на заболувањето 
-План на терапијата 
-Прогноза на заболувањето  
-Превенција на заболувањето  



 

Трета 
година 

Специјалистичка теоретска настава – 2 месеци (150 часа) 
 
Методски единици:  
- Орални преканцерози 
- Геријатриски болести на устата 
- Педијатриски болести на устата 
-Орални заболувања предизвикани со сексуална трансмисија 
-Медикаментозно условени орални промени 
-Повреди на оралната слузница 
-Егзогени пигментации на оралната слузница 
-Заболувања на плунковните жлезди 
-Нарушување на функцијата на плунковните жлезди 
-Орофацијална болка 
-Синдром на печење во устата 
-Нарушувања на сетилото за вкус 
-Инфекции на оралната слузница и нивна профилакса 
-неспецифични бактериски инфекции на усната празнина 
-специфични бактериски инфекции на усната празнина 
-габични инфекции на усната празнина 
-вирусни инфекции на усната празнина 
-рикециски и протозоални инфекции на усната празнина 
-Орална фокална инфекција 
-Семинари 
 
Цели:  
Специјализантот треба да има усвоени знаења за: 
-заболувањата кои се манифестираат во усната празнина и може 
да преминат во малигни 
-дијагностиката на заболувањата на оралната слузница и нивно 
препознавање поврзано со возраста на пациентот 
-улогата на начинот на трансмисија на заболувањата во 
етиологијата на оралните заболувања 
-влијание на егзогените и јатрогените фактори во етиологијата на 
оралните заболувања 
-улогата на заболувањата на плунковните жлезди во патологијата 
на устата и нивната етиолошка различност 
-улогата на заболувањата на устата во етиологијата на 
орофацијалните синдроми и синдромот на печење на устата. 
-значење и етиологија на нарушувањата на сетилото за вкус 
-разновидност на инфекциите кои може да се јават во усната 
празнина 
-значење на оралната фокална инфекција во создавањето на 
системските заболувања 
 
1.1.Клинички барања 



Специјализантот на крајот на специјализацијата треба да ја 
совлада комплетната патологија на оралната слузница и 
плунковните жлезди, да биде во состојба да ја спроведе 
потребната дијагностика и лекување, да ги совлада постапките на 
интередисциплинарното лекување на пациентите. 
 

 
2. ДЕЛОВИ ОД СТАЖОТ /ТУРНУСИ 
 

Ред. 
бр. 

Предмет / Турнис Траење 
(месеци) 

 Задолжителна теоретска настава предвидена за сите 
специјализанти 

1 месец 

1 Теоретска настава  6 месеци 

2 Турнус  -Интерна медицина 1 месец 

3 Турнус   -Клиничка имунологија 1месец 

4 Турнус  - Дерматологија  1 месец 

5 Турнус-  Инфектологија  1 месец 

6 Турнус-  Клиничка психологија и психијатрија 1месец 

7 Турнус  -Микробиологија 1 месец 

8 Турнус-- Општа патологија и цитологија 1 месец 

9 Турнус -Пародонтологија 2 месеца 

10 Турнус  -Орална хирургија 1 месец 

11 Турнус  -Максилофацијална хирургија 1 месец 

12 Турнус -Орална медицина 18 месеци 

ВКУПНО 36 месеци 

 
3. ПРАКТИЧНА ОБУКА КЛАСИФИЦИРАНА ПО ТУРНУСИ , 
СО ДЕФИНИРАН БРОЈ НА ПОСТАПКИ И ИНТЕРВЕНЦИИ  
 

Ред. бр. Постапки и интервенции Начин на 
изведување 

 

Асистира Самостој
но 

изведува 

                                                                Турнус 

1 Интерна медицина 2  

2 Клиничка имунологија 2  

3 Дерматологија 2  

4 Инфектологија 2  

5 Клиничка психологија и психијатрија 2  

6 Микробиологија 2  

7 Општа патологија и цитологија 2  

8 Пародонтологија 10  



9 Орална хирургија 5  

10 Максилофацијална хирургија 5  

11 ОРАЛНА МЕДИЦИНА – БАЗИЧЕН ТУРНУС   

 Документирани специјалистички прегледи, 
дефинирање и поставување на дијагноза, 
одредување на терапија 

 100 

 Контролни прегледи  50 

 Консултативно-конзилијарни прегледи  20 

 Толкување на лабораториска анализа  40 

 Земање брис за микробиолошка анализа  20 

 Земање брис за цитолошка анализа и 
толкување 

 20 

 Земање биопсија за патохистолошки наод  15 

 Анализа на патохистолошки наод  30 

 Фокална дијагностика (рентген анализа; 
Геленов тест) 

 30 

 Отстранување на интраорални фактори кои 
го иницираат и подржуваат заболувањето 

 20 

 Земање на материјал за алерго тест,  
толкување на резултати од алерго тест 

 30 

 
 
4. КОНТИНУИРАН НАДЗОР И ПРОВЕРКА НА ЗНАЕЊЕ И ВЕШТИНИ 

 
             Менторот извршува континуиран непосреден и посреден надзор 
врз стекнувањето на знаења и вештини .  
За да се постигне соодветен квалитет на специјализацијата, стекнатото 
знаење и способностите на специјализантот се проверуваат со постојан 
надзор и повремени проверки на знаењето преку полагање на 
колоквиуми, семинари, конференции, приказ на сработените случаи во 
дијагностичка постапка и во разни фази на лекување, развој на 
дискусија во рамките на група по завршувањето на квалификациите на 
одредена наставна единица.  
Менторот може да спроведува и дополнителни проверки на знаењата 
по сопствено видување.  



 
              Специјализантот еднаш годишно јавно го прикажува стекнатото 
знаење на начин кој го одредува менторот. 
              Специјализантот објавува најмалку еден научен труд во 
меѓународно списание со меѓународен уредувачки одбор со тема од 
областа на специјализацијата. 

 
 

Предвидени колоквиуми 
            По завршување на  теоретскиот дел  од  секоја година 
специјализантот полага колоквиум, односно  вкупно четири колоквиуми 
за теоретскиот дел од стажот. 
            По завршување на секој небазичен турнус  специјализантот 
полага колоквиум. 
            Во текот на базичниот турнус специјализантот  ги полага 
следните  колоквиуми: 
1.  Анатомохистолошки и физиолшки особености на нормалната  
оралната лигавица; 
2 . Инфекции на оралната лигавица; 
3 . Автоимуни, системски заболувања со манифестации на оралната 
лигавица  и манифестации со непозната етиологија. 

 
5. ЗНАЕЊЕТО И ВЕШТИНИТЕ СО КОИ СЕ СТЕКНУВА СПЕЦИЈАЛИЗАНТОТ 
ПО ЗАВРШУВАЊЕ НА СЕКОЈ ДЕЛ ОД СТАЖОТ /ТУРНУС 
 

           По завршување на секој турнус, специјализантот се стекнува со 
следните знаења и вештини: 
 

- ИНТЕРНА МЕДИЦИНА  

Специјализантот ги усовршува дијагностичките и терапевтските 
вештини кои може да се применат кај поедини системски заболувања, 
каде дел од симптоматологијата е орален наод.  

Од овој аспект, приоритетот им припаѓа на ендокрините, 
гастроинтестиналните, респираторните, кардиоваскуларните и 
бубрежните заболувања, каде специјализантот треба да биде активно 
вклучен во преглед, дијагностика и третман на амбулантските и 
болничките случаи.  Од интернистичките гранки, посебен ангажман на 
специјализантот се очекува на клиниката за хематологија, каде предмет 
на интерес се анемиите, леукозите, нарушувања во тромбоцитите или 
хемостазата. При сите овие состојби специјализантот учествува во 
дијагностика на заболувањата, го следи протоколот на лекување, се 
информира за можните компликации и ги совладува тераписките 
постапки. 

 
- КЛИНИЧКА ИМУНОЛОГИЈА  



Специјализантот се  запознава со можноста за примена на 

поедини имуногенетски испитувања  кои се од посебно значење кај  

синдромите и одредени системски заболувања со можна автоимуна 

генеза . Се надградува  во знаењата, и го проширува своето  

медицинско гледиште секаде каде има потреба од  примена на  

хистохемиски методи и други техники. Го совладува толкувањето на 

добиените наоди и нивното значење во суспектните ситуации.   

ДЕРМАТОЛОГИЈА – 1 месец  

Специјализантот  во текот на турнусот активно е вклучен во 

секојдневната казуистика во амбулантски и хоспитални услови. Ги 

совладува основните постапки во дијагностика на дерматозите, 

сексуално преносливите болести и алерголошките  состојби.  Учествува 

во толкување на  резултатите добиени од pach- тест, серолошки 

алерголошки  тестови и  други помошно- дијагностички постапки.  Се 

обучува да  чита и анализира патохистолошки  и цитолошкиот наод, како 

и  да ги  примени во разјаснување на диференцијално-дијагностичките 

дилеми. Специјализантот исто така се оспособува  да постави  работна 

и финална дијагноза. Во текот на турнусот  специјализантот се стекнува 

со знаења за спроведување конзилијарни и консултативни прегледи, 

како и ги совладува чекорите во интерклин ичката соработка.   

ИНФЕКТОЛОГИЈА – 1 месец  

Специјализантот се запознава со најчестите инфективни болести 

каде  е афектирана усната празнина, а е предмет на дијагностика и 

терапија на Инфективната клиника.  Учествува во дијагностицирање на 

вирусните инфекции,  ги следи можностите и условите под кои се 

појавуваат компликации и се едуцира  како се третираат. Исто така, со 

менторот и другите инфектолози се советува за примена на усвоените 

дијагностички и терапевтски протоколи кај пациенти со присутни орални 

симптоми. Ги совладува основните постулати од превентивен аспект. 

Се надградува со нови знаења за примена на современи лабораториски 

техники  кои би можело да се применуваат при дијагностика на 

инфективните болести. Се обучува за преглед на инфективен болен, се 

едуцира за нужна заштита која треба да се спроведува  во контекс на 

лична и колективна грижа. На овој турнус специјализантот треба 

темелно да ги проследи хоспитализираните болни од инфективна 

мононуклеоза и СИДА, да ги консултира лабораториските анализи и  

навремено да ги регистрира можностите за компликации.    

Конзилијарните прегледи,  придржување кон примена на 



дијагностичките и тераписките протоколи,  во третманот  на 

инфективните заболувања треба да бидат императив за секој 

специјализант. Во лекување на веќе наведените заболувања, опфаќајки 

ги  varicella-та и morbili-те , специјализантот се обучува да ја користи 

најсовремената дијагностика и  вообичаените конзервативи методи на 

терапија. На овој турнус специјализантот се едуцира да го применува 

интердисциплинарниот начин на комуникација во интерес на точно 

поставена дијагноза и  успешно спроведена терапија. 

КЛИНИЧКА ПСИХОЛОГИЈА И ПСИХИЈАТРИЈА – 1 месец 
 

Посебно внимание на овој турнус специјализантот треба да го 
посвети на пронаоѓање на стрес факторот како причина за појава на 
одредени лезии во устата. Се потсетува на патофизиолошките 
механизми за настанок на стресот, ги проширува своите знаења од оваа 
област и се труди да ја разјасни поврзаноста на овие механизми со  
орално стрес- условените афекции. По посетата на оваа клиника,  од 
специјализанот се очекува успешно да ја совлада примената на 
инструментите за негово  регистрирање, да ги разоткрие причините за  
настануваање на овие промени  и евентуално да ги  поврзе со можните 
неурози и психози кои може да бидат причина за одредена клиничка 
манифестација во оралната празнина.  Истотака, неопходно е 
специјализантот да ја совлада скалата за регистрација на болка или 
стрес, да научи како да ги имплементира кога ќе се појави потреба за 
нивна потреба. Се здобива со искуство за регистрирање на причините 
за појавување на лошите навики, клиничко препознавање на оралните 
парафункции (бруксизам ), штетните навики како пропратни појави на 
одредени психички состојби.  
 
МИКРОБИОЛОГИЈА – 1 месец  
 

Специјализантот стекнува прецизни сознанија за спроведување 
лабораториска идентификација на поедини микроорганизми кои може 
да бидат причина за многу неспецифични и специфични бактериски 
инфекции, вирусни заболувања или микотични афекции. За таа цел  ја 
совладува техниката за земање брис од уста, култивација на 
микроорганизми на цврста или течна подлога, или примена на 
серолошки техники. Истовремено се едуцира да ја одредува 
сензитивноста на бактериите спрема одредени антибиотици и научува 
во кои ситуации се потребни друг вид испитувања со цел прецизирање 
на наодот.   
 

ОПШТА ПАТОЛОГИЈА И ЦИТОЛОГИЈА – 1 месец  
 
Специјализантот стекнува вештини за апликативна, 

истражувачка и научна соработка со патолог. Со помош на менторот и 



соработниците се едуцира да ги чита наодите и да ги толкува 
резултатита. Приоритет на овој турнус е совладување на изведување 
на  ексфолијативно-цитолошка техника (при сомнеж за малигно 
заболување), цитолошка анализа (Tzank-ов тест кај булозни 
заболувања),  анализа на патохистолошкиот наод преку земање ткивен 
исечок  како и  интерпретација на наодот. Специјализантот се запознава 
со примена и изведување на имунофлуоресцентните техники 
идентификација на антигени, антитела и комплемент фракции, кои се 
драгоцен податок во поставување дијагноза, прогноза на болеста и 
следење на текот на заболувањето. Секако дека преку нивна анализа 
може да се добијат податоци за успешноста од применетата терапија 

 
ПАРОДОНТОЛОГИЈА – 2 месеци 
 

            Во текот на турнусот, основната задача на специјализантот е да 

ја совлада поврзаноста помеѓу оралните заболувања и пародонталната 

болест. Посебено внимание треба да се обрне кон вирусните 

заболувања кои во одредени ситуации може да ја афектираат 

гингивата. Честотата на појавување, обемот и големината на лезиите 

на гингивата  треба да бидат темелно и прецизно регистрирани во  

услови на присутна вирусна афекција. При дијагностициран pemphigoid  

специјализантот треба да научи да ги разликува еродираните површини 

од gingivitis desquamativa, да ги дефинира сличностите и  разликите, да 

ги предложи тераписките постапки кои треба да бидат применети во 

овие ситуации. Исто така од специјализантот се очекува да го детектира 

степенот на деструкција на пародонтот при механички повреди, хемиски 

дразби или примена на радио и хемотерапија.  Дел од програмата на 

овој турнус треба да бидат симптомите или компликациите од присутна 

актиномикоза. Заболувањата на плунковните жлезди, олигосијалијата 

се предмет на посебен интерес  кога станува збор за воспаление на 

гингивата или оштетување на пародонтот. Специјализантот ги 

проширува своите знаења од двете области, ги поврзува наодите, ја 

следи еволуцијата на промените и активно учествува во спроведување 

на терапевтските постапки.  Ги изучува можните причинители, темелно 

ги совладува патогенетските механизми и активно учествува во 

третманот на болеста.  

 ОРАЛНА ХИРУРГИЈА – 1 месец 

Специјализантот се стекнува  со базични начела за асептична 

работа во  хирургијта  анестезиологијата и орално-хируршки 

интервенции кај одонтогени инфекции. Специјализантот треба да ги 

совлада вештините на земање биоптичен материјал , хируршка 



обработка на трауматизирани заби, хемостаза, хируршка обработка на 

рани, компликации при примена на анестетици, специфичности на 

општа анестезија, трауматски шок, реанимација.  Препознавање на 

гнојни и специфични воспалителни процеси во областа на лицето, 

вилиците и устата, хируршките можности на лекување, како и инцизија 

на субмукозен апсцес. Специјализантот се обучува за ендодонтска 

хирургија-апикотомија. Индикации за одделни оперативни зафати и 

запознавање со оперативните методи.  

 МАКСИЛОФАЦИЈАЛНА ХИРУРГИЈА – 1 месец 
 
Специјализантот се оспособува за самостојно изведување 

дијагностички и тераписки постапки од областа на максилофацијалната 
хирургија. Истотака  се запознава и оспособува за  начинот на 
постапување при  ургентни состојби и повреди во максилофацијалната 
регија. Учествува  
во рана  дијагностика на бенигните и малигните  тумори на меките и 
коскените ткива на лицето и вилиците. Се придржува кон принципите 
посочени  во лечење на туморите од максилофацијалната регија,  
вродените аномалии на јазикот и непцето.  Се едуцира во превземање 
постапки кои се од битно значење во  дијагностика и лечење на 
дисфункциите на виличниот зглоб и  евентуално присуство на болки во 
пределот на лицево-виличниот комплекс.   Специјализантот ги 
совладува основните постулати и принципи  кои треба да се почитуваат 
во терцијарното здравство, со посебен аспект кон дијагностика и 
третман  на акутните и хроничните воспаленија.  
 

ОРАЛНА МЕДИЦИНА – 18 месеци 
 

Специјализантот е обврзан во текот на реализација  на турнусот по 
орална медицина да го спроведе следното: 

- Темелно и прецизно спроведување анамнестичка постапка кај болните; 
-  Правилено спроведен клинички  преглед на пациентите со заболување 

на оралната лигавица; 
-  Обработка и документирање на случаите кои се предвидени со 

програмата; 
- Документирање секоја фаза од постапката и секој случај го прикажува 

на својот ментор со задолжителна дискусија; 
- Препознавање и разграничување на симптомите кај  заболувања на 

оралната лигавица; 
- Го следи еволутивниот тек на болеста; 
- Го толкува евентуалниот хистопатолошки наод ако е потребно; 
- Ги совладаува  постапките за дијагностицирање и третман на оралните 

заболувања, стекнувајќи се со  искуство и вештина во реализација на 
истите; 



- Учествува на семинари и обуки, се обучува и подготвува да презентира 
заклучоци и 

- Спроведува постапки за рана детекција на оралните преканцерогени 
заболувања. 

- Специјализантот треба да биде во можност : 
- Да ги совлада постапките за заштита од инфекции во оралната 

патологија; 
- Да биде запознаен со посебните инструменти и апаратура која се 

користи во оралната патологија; 
- Да биде способен да ја воочи потребата од дополнителна екстраорална 

дијагностика и соработка со лекари од различни медицински 
дисциплини; 

- Да спроведе понатамошни постапки, кои би се интегрирале со 
базичните постапки во лекувањето на оралните структури и оралната 
рехабилитација; 
 

      Да ги совлада следниве вештини, како би можел да ги спроведува: 
 -    земање и следење анамнестички податоци; 
-     проценка на локалниот статус во дијагностиката на оралните 

заболувања; 
-     клинички наод на оралната лигавица; 
o орални клинички тестирања; 
o лабораториски тестирања во дијагностика на оралните болести; 
o земање материјал за микробиолошки наод; 
o земање примерок за биопсија; 
o примена на современа апаратура во дијагностичката постапка; 
o примена на постапките на општа терапија на оралните заболувања; 
o примена на постапките на локална терапија на оралните заболувања; 
o примена на современа апаратура во тераписката постапка; 
o дијагностика на системските болести кои може да доведат до орални 

заболувања, да ја разбере нивната заемна поврзаност, механизмот на 
настанување  како и нивното значење во одредена фаза од развој; 

o совладување дијагностичка и терпевтски постапка кај системските 
заболувања преку проценка на стапката на  ризик; 

o запознавање со можностите за примена на интердисциплинарни 
постапки во дијагностицирање и лекување на оралните заболувања 
поврзани со системските; 

o широко познавање за примена на лековите кои се користат во терапија 
на оралните заболувања: антисептик, антивоспалителни нестероидни 
лекови, антибиотик, виростатик, антимикотик, аналгетик, 
антиневралгик, анестетик, кортикостероид и други имуносупресивни 
лекови, витамини, епителизанти, антихиперкератотични лекови; 

- потребните постапки кои се однесуваат на променето однесување на 
пациентот во однос на  исхраната, оралната хигиена, како и примена 
на одредени штетни навики (пушење, алкохол, дрога) и 



- дијагностицирање и предложување план на терапија, со различни 
тераписки можности. 

 
6. ЗНАЕЊА И ВЕШТИНИ ПО СПРОВЕДУВАЊЕ НА СПЕЦИЈАЛИЗАЦИЈАТА 

 
            Со успешно завршување на планот и програмата кандидатот се 
стекнува со следните знаења и вештини: 
 

- Специјализантот  стекнува едукација со која е во можност да ги 
препознае  различните  заболувања кои се манифестираат на оралната 
лигавица,  го разбира нивниот развој и  хистопатолошките 
карактеристики, како и имунолошките реакции инволвирани во  
патогенезата на оралните заболувања; 

- Специјализантот стекнува способност за поставување на принципите на 
дијагностичките и тераписките постапки, а воедно и  потребата од  
дополнителна екстраорална дијагностика и соработка со лекари од 
различни медицински дисциплини; Одлучува за евентуални  
понатамошни постапки во лекувањето на оралните структури и 
оралната рехабилитација. 

- Способен  е да изврши  прецизен скрининг  на пациентите кои имаат 
промени на оралната лигавица, особено скринингот за преканцерогени 
и канцерогени лезии, и истите да ги документира; 

- Специјализантот стекнува способност за примена на различни 
тераписки модалитети со  примена на постапките на општа и локална 
терапија на оралните заболувања; 

- Специјализантот стекнува вештина за примена на превентивни 
постапки, кои се однесуваат на  заштита од инфекции во оралната 
патологија; 

- Специјализантот е запознаен со специфичните инструменти и 
апаратура која се користи во оралната патологија, потребна за 
правилна дијагностика и третман на заболувањето; 

- Специјализантот е способен за следење на резултатите од 
спроведената терапија преку периодични прегледи и превзема 
понатамошни постапки за одржување на оралното здравје на 
пациентот; 

- Специјализантот поседува способност за детекција на раните орални 
знаци поврзани со присуство на одредени системски заболувања, 
применува интердисциплинарни постапки во нивното дијагностицирање 
и лекување, го проценува степенот на нивниот ризик како и нивното 
значење во одредена фаза од развојот на системските заболувања и 
пореметувања;  

- Специјализантот спроведува дијагноза и терапија на оралните 
заболувања кај генетските нарушувања и синдроми и соодветни 
постапки  кај пациентите со имунолошки нарушувања; 

- Специјализантот е детално запознаен со дијагностичките постапки кои 
се однесуваат на оралните заболувања кај ризични пациенти, пациенти 



со промени на исхраната, оралната хигиена, и штетните навики 
(пушење, алкохол, дрога); 

- Специјализантот  има усвоени знаења за дијагностиката на 
заболувањата на оралната слузница и нивно препознавање поврзано 
со возраста на пациентот, влијанието на егзогените и јатрогените 
фактори во етиологијата на оралните заболувања, нивната 
трансмисија, заболувањата на плунковните жлезди во патологијата на 
устата и нивната етиолошка разноликост, улогата на заболувањата на 
устата во етиологијата на орофацијалните синдроми и синдромот на 
печење и жарење во усната празнина; 

- Специјализантот е способен за менаџирање на различните  инфекции 
присутни во усната празнина, како и за значењето на оралната фокална 
инфекција во создавањето на системските заболувања; 

- Специјализантот е способен и вешт во изведување на диференцијално-
дијагностичките постапки кај заболувањата кои поседуваат одредени 
сличности;  

- Специјализантот спроведува профилактички мерки, ги следи 
постигнатите резултати, а истовремено ги применува современите 
сознанија од својата област, врши воспитно-педагошки активности за 
промоција на орален скрининг за орален карцином, дава стоматолошки 
услуги на лицата со посебни потреби, врши едукација и учествува во 
планирање на здравствената заштита од својата област.  

 
7. КАТАЛОГ НА ЗНАЕЊА И ВЕШТИНИ: 

 
- Извршува специјалистички преглед кај пациентите со промени на 

меките делови во усната празнина, спроведува консултативно-
конзилијарни прегледи, вклучен е во анализа на лабораториските 
резултати, оспособен е за земање на брис за микробиолошка и 
цитолошка анализа, земање биоптичен материјал и анализа на 
патохистолошкиот наод, спроведува фокална дијагностика (рентген 
анализа; Геленов тест), земање на материјал за алерго тест и негово 
толкување; 

- Дефинирање и поставување на дијагноза кај оралните промени, 
спроведување на правовремена терапија, отстранување на сите 
постоечки интраорални фактори кои влијаат на процесот на 
епителизација. 

 


